
Id-Dejma tas-Siggiewi 
• 

Fiz-Zminijiet tan-Nofs* 
Kitba ta' Carmel Vella 

Sfortunatament, ftit Ii xejn ghandna taghrif bil-miktub dwar 
dak Ii sehh fil-gzejjer Maltin matul il-firxa ta' sekli qabel il
migja f'Malta ta' 1-0rdni ta' San Gwann. Dan in-nuqqas ta' 
taghrif jinhass ukoll f'rigward dak il-perjodu maghruf bhala z
Zminijiet tan-Nofs jew Medju Evu Ii jkopri, bejn wiehed u iehor, 
il-ftit aktar minn tliet sekli bejn 1-1200 u 1530W.K, is-sena meta bdiet il-hakma ta' 1-
0rdni. 

L'Universita ta' 1-Imdina 
Il-ftit Ii nafu fuq iz-Zminijiet tan-Nofs insibuh f'dokumenti antiki u mhux tant dettaljati 

ta' dik Ii kienet L' Universita ta' 1-Imdina. B 'xorti tajba, hafna minn dak it-taghrif oskur 
twassal lilna bil-hila ta' storici moderni, ewlieni fosthom il-habrieki Professur Godfrey 
Wettinger Ii ddedika hajtu jqalleb f'hafna arkivji kemm f'Malta kif ukoll barra minn xtutna. 
Grazzi lilu, u lil xi ohrajn Ii mxew fuq il-passi tieghu, illum ghandna ghadd gmielu ta' kotba 
Ii jittrattaw fuq aspetti diversi tal-Medju Evu Malti. 

L'Universita ta' 1-Imdina kienet dik 1-istituzzjoni, speci ta' gvern lokali, Ii kienet fdata 
bl-amministrazzjoni ta' Malta f'isem is-slaten barranin Ii kienu jahkmu fuqna. Wara s-sena 
1429, meta missirijietna b'sagrificcji kbar u bil-ftit flus Ii gabru, kienu fdew 'il-gzira minn 
taht il-madmad ta' Don Gonsalvo Monroy, is-Sultan Alfonso ta' Spanja u Sqallija kkonceda 
lill-Maltin ftit privileggi liberali ghat-tmexxija ta' dawn il-gzejjer permezz ta' Kunsill Popolari, 
taht L'Universita Ii kienet diga tezisti. Il-Kunsill kien maghmul mill-Kaptan tal-Virga, Ii 
kien maghruf bhala 1-Hakem, tliet ufficjali gholjin u erba' gurati. Dawn kienu jigu eletti kull 
sena minn nies professjonali u mill-kapijiet tal-familji. Il-Kunsill kien responsabbli ghall
gustizzja, ghaz-:lamma ta' 1-ordni, ghad-difiza u ghall-harsien tal-kosta, ghax f' dak iz-zmien 
Malta u Ghawdex kienu spiss pri:la ta' furbani Misilmin Ii kienu jinfestaw il-bahar kollu ta' 
qribna. 

Id-Dejma 
Bi ex jilqghu ghall-attakki ta' dawk il-hallelin tal-bahar, kien twaqqaf bhal korp territorjali 

biexjghasses il-bajjiet u x-xtut. Kienjissejjah id-Dejma, kelma Ii hierga minn dejjem, ghax 
kien mahsub Ii dan is-servizz ta' ghassa jkun ghal-lest kull hin Ii jkun mehtieg. Minhabba 
nuqqas ta' mezzi adekwati dan il-korp primittiv, ta' xehta militari, kien dghajjef ghal kollox 
u bla ebda effett siewi. Fi tmiem is-seklu XIV, taht ir-Regina Marija u zewgha Martin, kien 
sar sforz biex id-Dejma tkun organizzata ah jar, izda xorta ma sarx progress kontra d-dhul bla 
tfixkil u 1-attakki qerrieda mill-furbani. 

*Din il-kitba hija msejsa fuq taghrif relattiv mill-ktieb "Siggiewi - A Profile of History, Social Life and Tradi
tions" ta' 1-istess awtur, Ii majdumx majkun ippubblikat. 



Twaqqif ta' Milizia bil-Lieva 
Kien biss wara Ii s-Sultan Alfonso waqqaf il-Kunsill Popolari Ii dan il-Korp ta' Ghassiesa 

nghata xehta aktar efficjenti, billi issa d-Dejma saret Milizja Regolari taht kundizzjonijiet 
ta' lieva. Gew stabbiliti disa' kumpaniji militari fejn kull wahda minnhom kellha bejn sitt 
mija u tmien mitt ruh. L-irgiel adulti kollha ta' bejn is-16u1-65 sena kienu obbligati jservu 
f'wiehed minn dan il-units tal-Milizja. Kull belt jew rahal kellu numru ta' rekluti. 

II-Bandu (proklama) Ii bih dahlet fis-sehh din iI-Iieva kien jesigi Ii kull ragel ta' bejn is-
16u1-65 sena ghandu jkun ipprovdut bl-armi mehtiega ghas-servizz ta' 1-ghassa. Il-kapijiet 
ta' familji jridu j:lommu armi tan-nar dejjem nodfa u lesti ghall-u:lu, porvii, baiaI u micec, 
kif ukoll sjuf, viegeg u zbandoli, ghaiihom stess u ghal uliedhom maskiii, biex ikunu lesti 
ghas-sejha jew, kif kienet maghrufa, in-nafra. 
Membri tan-Nobilta u nies tat-tajjeb kienu fid-dmir Ii 
jkollhom xabla u jzommu ziemel imharreg ghat-taq bid 
jew bcejjec taI-bahar mghammra bil-bahrin ghal-Iest. 
Multa ta' skud kienet imposta fuq min jinqabad nieqes 
minn dawk I-armi jew ma jkunx ippreparat sewwa. 
IZ-zwiemeI riedu jkunu bin-naghaI u ma jittihdux 
ghax-xoghoI - dan, taht piena ta' uqija kull darba Ii 
sid il-bhima jikkommetti tali nuqqas .1 

Ma' 1-ewwel sparar tal-murtaI tan-nafra, Ii kien 
is-sinjaI ta' 1-allarm, 1-imsehbin kollha tad-Dejma 
kellhom fil-pront ilestu z-zwiemel u jaqbdu I-armi. 
Mat-tieni sinjal kellhomjohorgu minn darhom u,mat
tieiet murtal riedu jirrappurtaw fiI-post tal-gabra skond 
id-drawwiet antiki. 

Id-Dejma tas-Siggiewi, bhaI dawk ta' bnadi ohra, 
kellha ssegwi dawk I-ordnijiet u taghmel ghassa 
regolari fil-postijiet assenjati Iiiha. Dawk Ii f'xi hin 
ma jkunx imisshom xoghoI riedu jkunu lesti bl-armi 
Iejl u nhar u jigru fuq xogholhom hekk kif ikun 
maghruf Ii I-ghadu tfacca fuq il-bahar. 

L-gholjiet 1-aktar prominenti kif ukoll iI-ftit 
torrijiet ta' qrib il-kosta kienu kollha mghammra bin
nies biex jilqghu ghaI kull sbark taI-furbani. Kien 
mehtieg, Ii hekk kif minn xi torri jintlemah xi hjiel 
ta' hbit mill-ghadu, jinxteghlu hgejjeg biex bil-Iejl 
jidher in-nar bhala sinjal u mal-jumjidher id-duhhan. 
L-ewweI torri Ii jara s-sinjaI ried jghaddih minnufih 
bl-istess mod lil ta' qribu u b'hekk id-Dejmajohorgu 
ghan-nafra biex jissieitu u jaghmiu hilithom biex 
i:lommu Iura lil dawk Ii jirnexxiihom jinziu I-art. 

Mill-ftit dokumenti Ii jezistu ghandna bil-miktub Id-Dejma tas-Siggiewi 1419120 

1-ismijiet ta' dawk 1-irgiel u zghafagh ingaggati fiI- Facsimile mill-Arkivju tal-Katidral, Mdina 



Milizja fl-ibliet u 1-irhula kollha ta' Malta. Mil-Lista tal-Milizja ta' 1-1419/20, Ii rnexxielu 
• jsib ujxandar il-Professur Wettinger, nafu Ii s-Siggiewi kellu korp ta' 81 membru tad-Dejma. 

L-irhula zghar dipendenti tieghu kellhom ukoll ir-rekluti taghhom: Hal Xluq kellu 18, Hal 
Kdieri 13 u Hal Tabuni 11 - b'kollox 146 rekluta mis-Siggiewi u 1-inhawi tieghu. 

Jixraq Ii hawn taht insemmi xi ismijiet ta' Siggiwin minn din il~lista. Minhabba nuqqas 
ta' spazju ser naghti biss dawk imnizzla fl-ewwel faccata tal-manuskritt, kif traskritti mill
Professur Wettinger: 2 

Casali Sigeui 
fol.27 
Ansaldinu Butigegi Marcu Faruge 
Randinu Tabuni Benedittu Azupard 
Andrea Butigegi Gilju Azupardu 
Laurenzu Gaudixi Luca Xintil 
Johanni Xara Gilju Cunti 
Paulu Bugeja Gullielmu Stafaragi 
Gaddu Garuf Luppu Gristi 
Gullielmu Battaye Chiccu Bugeja 
Marcu Casar Natu Azupardu 
Pascualinu Bugeja Masi Cakie 
Muni Xara Brancatu Haiculina 
Culaita Bugeja Luppu Xara 

Wiehed jintebah Ii ghalkemm gh~ddew kwazi sitt mitt sena, 1-ismijiet u 1-kunjom ta' 
dawk 1-antenati taghna jixbhu sew lil dawk Ii ghadhom maghna sa Hum bhal: Schembri, 
Zerafa,Mamo, Vella,Buttigieg,Bugeja,Azzopardi u ohrajn - ghalkemm x'uhud ivarjaw ftit 
billi kienu miktuba bl-istil Sqalli ta' dak iz-zmien. 

Dmirijiet 
In-nies tad-Dejma kienu fid-dmir jaghmlu 1-ghassa f'kull lejl, skond min imissu, fl-lmdina 

u f'24 post madwar ix-xtut tal-Gzira. Kull post kien ikollu tliet irgiel b'wiehed minnhom 
biz-~iemel. Kien miftiehem Ii r-rekluti jaghmlu 1-ghassa taghhom f'lokalitajiet kemm jista' 
jkun qrib djarhom. Dawk tas-Siggiewi u ta' 1-inhawi tieghu kienu mistennija jaghmlu 1-
ghassa mas-swar ta' 1-lmdinajew mal-kosta ta' Hagra s-Sewda hdejn Torri Hamrija qrib 1-
lmnajdra. Fl-1417/18, is-Siggiewi u Hal Kdieri (rahal ckejken hdejn San Blas fit-triq tar
Rabat) kienujibaghtu 12 u 9 rgiel rispettivament ghall-ghassa ta' 1-Imdina. Ghal Hagra s
Sewda kienu jmorru 10 mis-Siggiewi, 8 minn Hal Kbir u wiehed kull wiehed minn Hal Xluq 
u Hal Tabuni. Nafu Ii 1-ufficjal ewlieni ta' Hagra s-Sewda kien certu Johan Skembri (hekk) 
Ii kien joqghod f'Hal Kbir. 

Abitanti tas-Siggiewi 
II-Lista tal-Milizja ta' 1-1418/19 taghti biss 1-ismijiet ta' rgiel u zghaiagh ta' bejn is-16 u 

1-65 sena. 11-Professur Wettinger jassumi Ii kull rekluta kien ihalli warajh hames persuni 
ohra - nisa, tfal u xjuh, Ii jibqghu jghixu fir-rahal. B 'hekk gie stmat li fis-sena 1420 is
Siggiewi kellu mad war erba' mitt ( 400) abitant u, jekk nlehdu wkoll 1-irhula dipendenti li 
kienu jezistu dak iz-zmien, 1-abitanti kollha fil-limiti tas-Siggiewi kienu jlahhqu madwar 
725 ruh. 



Is-Siggiewi tal-Medju Evu kien rahal zghir u minsi qalb 1-ghelieqi, bi ftit djar fqajrin 
kollha mgeddsa madwar il-Knisja ta' San Nikola, Ii kienet ghadha dik Ii llum nafuha bhala 1-
Knisja 1-Qadima. Ukoll Hal Xluq u 1-irhula zghar 1-ohra kienu mitlufa f'nofs ir-raba' bi ftit 
bdiewa jabitaw qrib il-knisja zghira taghhom. 

Ghawg u Tbatijiet 
Zmien 1-Ispanjoli fiz-Zminijiet tan-Nofs kienu mumenti iebsin hafna ghall-irgiel u 

zghazagh Siggiwin tad-Dejma u aktar ghan-nisa taghhom, Ii ma kellhomx ghazla ohra hlief 
Ii jibqghu f' darhom u jaraw kif imantnu lilhom infushom u lill-ulied zghar taghhom. In-nisa 
riedu jlahhqu wkoll max-xoghol tar-raba' u mat-trobbija tal-bhejjem Ii kienu jirrendu 1-ftit 
dhul ghall-ghajxien tal-familja. Dik il-kwalita ta' hidma kienet soltu ssir minn zwieghom u 
minn uliedhom kbar, Ii issa kellhom jitilqu kollox warajhom u jhallu djarhom bi ex ikunu fil
postijiet ta' 1-ghassa bil-perikli kollha Ii servizz bhal dan kien igib mieghu ghax, ta' min 
jghid, mhux darba u tnejn Ii 1-Misilmin irnexxielhom jidhlu sa 1-ibghad irkejjen tal-Gzira 
minkejja 1-ghassa kollha min-nies tad-Dejma. 

Sar hbit li baqa' jissemma fl-1412, fl-1422 u.sena wara. Imma, forsi 1-aktar attakk ahrax 
twettaq fl-1429 meta qawwa ta' 18-il elf gellieda Misilmin waslu minn Tunez matul il-lejl u 
zbarkaw ma' sbih il-jum. Xterdu f'hafna nahat fin-nofsinhar ta' Malta. Il-qirda Ii wettqu fil
kampanja kienet orribbli, tant li x-xoghol tar-raba' sfaxxa fix-xejn u 1-ekonomija tal-Gzira 
sfat meqruda ghal kollox. Dik id-darba 1-invazuri kienu lahqu 1-inhawi tas-Siggiewi fejn 
harqu u qerdu 1-irziezet, il-bhejjem u d-djar ta' 1-antenati taghna. Ghadd ta' rgiel, zghaiagh 
u tfajliet inqabdu minn madwar Malta kollha u ngarru bhala lsiera lejn il-kosta ta' Barbarija. 
Wiehed jassumi Ii 1-istess xorti messet lill-imsejknin qrabatna tas-Siggiewi. 

Kien forsi b'effett tal-gwaj Ii sehh f'dik is-sena memorabbli ta' 1-1429 Ii s-Sultan Alfonso 
haseb biex fis wara waqqaf id-Dejma fuq bazi aktar soda u ried Ii ssir ghassa bil-galbu u bla 
waqfien kontra 1-iniul tal-furbani. Bis-sahha ta' hekk zdiedet xi ftit id-difiia tal-Gzira, imma 
batew aktar 1-irgiel taghna u nieshom bid-dhul tal-lieva. 

Kienu zminijiet tal-wahx, taht hakkiema Aragunizi krudili, dawk is-snin tal-Medju Evu 
Malti. Tant kienu horox ma' niesna dawk il-kbarat Spanjoli, Ii kien hemm zmien lejn tmiem 
is-seklu erbatax Ii baqa' maghruf fl-istorja bhala Zmien it-Tiranni. 

Nistghu nahsbu f'liema kundizzjonijiet degradanti ghexu niesna fis-Siggiewi, rahal iiolat 
fil-kampanja bla ebda mezz siewi ta' harsien, minghajr ebda sura ta' taghlim u bl-ebdarimedju 
ghall-mard u 1-faqar imqit. Fis-sema biss, dawk li ghexu dak iz-zmien, setghu jsibu xi ftit 
tal-farag waqt il-hajja mizerabbli taghhom. 

Kemm ghandna ahna nizzuhajr lill-Mulej Ii ghogbu jhares lil dan rahal twelidna 
matul is-sekli biex ilium is-Siggiewi waqaf fuq tieghu u sar dak Ii hu - belt zghira 
moghnija b'wirt storiku u gmiel naturali, bi djar moderni u ohrajn Ii jafu 1-qedem u 
b'tempju maestuz u uniku fost 1-imqades Maltin. Is-Siggiewi Hum huwa meqjus bhala 
post ideali ghall-ghajxien u mfittex ghal dan il-ghan minn inhawi ohra ta' Malta, kif 
ukoll minn barra x-xtut ta' gzirtina. 

